ACTA DA XUNTA DE GOBERNO LOCAL
Sesion do 27 de febreiro de 2015

ASISTENTES: NON ASISTEN:

Membros :

D. Abel Caballero Alvarez D. Cayetano Rodriguez Escudero
D2 M2 Carmen Silva Rego Da. M2 Isaura Abelairas Rodriguez
D. Carlos Lopez Font D. Santos Héctor Rodriguez Diaz

D2 M2 Jesus Lago Rey

D2, Olga Alonso Suarez

D. Angel Rivas Gonzélez

D. José Manuel Fernandez Pérez

Invitados:
D. David Regades Fernandez

Na Casa do Concello de Vigo, as dez horas e cincuenta e cinco minutos do dia vinte
e sete de febreiro de dous mil quince e baixo a presidencia do Excmo. Sr. alcalde,
Sr. Caballero Alvarez, coa asistencia dos concelleiros/as anteriormente citados,
actuando como Secretaria a concelleira, Sra. Lago Rey, constitiese a Xunta de
Goberno Local desta Corporacién co obxecto de realizar sesion EXTRAORDINARIA
E URXENTE de acordo coa orde do dia remitida a tédolos membros coa antelacién
legal precisa.

Estan tamén presentes por invitacion, a titular do 6rgano de apoio a Xunta de
Goberno Local, Sra. Campos Acufia, o interventor xeral, Sr. Garcia Alvarez, e a
titular da Asesoria Xuridica, Sra. Parajo Calvo.

A Xunta de Goberno Local adopta os seguintes acordos:

1(230).- RATIFICACION DA URXENCIA.
A Xunta de Goberno local ratifica a urxencia da sesion.

2(231).- PROXECTO DE CONVENIO DE COLABORACION CO CONSORCIO
DA ZONA FRANCA DE VIGO PRA O DESENVOLVEMENTO DO SECTOR S-33-I
DO PXOM. EXPTE. 5145/401.

Examinadas as actuacions do expediente, visto o informe da técnica de Admoén.
Xeral do 17.02.15, o informe de fiscalizacion do 27.02.15, dase conta da proposta da
xerente de Urbanismo, do 26.02.15, conformado pola concelleira-delegada de
Facenda e Urbanismo, que di o seguinte:

De conformidade cos antecedentes que obran no expediente arriba referenciado, en especial 0s
informes xuridicos emitidos pola técnica de administracion xeral desta Xerencia Municipal de
Urbanismo con datas 18/12/2014 e 17/02/2015, a tramitacién do convenio de colaboracién entre
o Concello de Vigo e o Consorcio da Zona Franca de Vigo para o desenvolvemento do Sector S-
33-1 do PXOM segquira a tramitacion prevista no artigo 237 LOUGA.

A efectos de dar cobertura orzamentaria as obrigas do Concello de Vigo na execucién do citado
convenio tramitouse no Concello de Vigo a modificacion orzamentaria n° 15/2015 e na Xerencia
Municipal de Urbanismo a modificacion 5/2015, existindo crédito adecuado e suficiente para
asumir os gastos previstos.

Asi mesmo, a efectos de dar cumprimento 6 previsto na normativa vixente, en especial na Lei de
Procedemento Administrativo Comun, no Texto Refundido de Facendas Locais e na base 402
das de Execucién Orzamentaria, aprobada por acordo plenario de 13 de xufio de 2014 (BOP de
20/06/2014), previo o informe de fiscalizacion, a Xunta de Goberno Local adoptara o seguinte
acordo:

“Aprobar o texto do convenio de colaboracién entre o Concello de Vigo e o Consorcio da Zona
Franca de Vigo para o desenvolvemento do Sector S-33-1 do PXOM e facultar 6 Alcalde-
Presidente para a sua sinatura”.

Acordo
A Xunta de Goberno local aproba a precedente proposta.

CONVENIO MIXTO DE COLABORACION ENTRE O CONCELLO DE VIGO E O CONSORCIO
DA ZONA FRANCA DE VIGO PARA O DESENVOLVEMENTO DO SECTOR S-33-1 DO PLAN
XERAL DE VIGO

Dunha parte, D. Abel Caballero Alvarez, Alcalde-Presidente do Concello de Vigo, en nome e re-
presentacion do Excmo. Concello de Vigo, acorde co artigo 124.4.a) da Lei 7/1985, de 2 de abiril,
Reguladora das Bases de Réxime Local.

Doutra, D.? Teresa Pedrosa Silva, Delegada Especial do Estado no Consorcio da Zona Franca
de Vigo, nomeada por Real Decreto 372/2012, de 10 de febreiro, actuando en nome e represen-
tacioén de dito ente publico.

Intervefien en razdn dos cargos que ambos desempefian e representan as respectivas entida-
des, en nome das que actuan con plena capacidade e lexitimacion.

EXPONEN

. O Municipio de Vigo, para a xestion dos seus intereses, pode promover cantas actividades
contribtuan a satisfacer as necesidades e aspiraciéns da comunidade vecifial, e entre estas,
ten especial consideracion a obtencion e creacién de solo industrial mediante o desenvol-
vemento urbanistico, 6 obxecto de posibilitar as empresas asentamentos axeitados que po-
sibiliten a creacién de riqueza e, en consecuencia, a creacion de postos de traballo.

Pola sua banda, o Consorcio da Zona Franca de Vigo é unha entidade de dereito publico,
creada por Decreto de 20 de xufio de 1947, cuxo obxecto, segundo figura no seu Estatuto
Fundacional (aprobado por Orde do Ministerio de Facenda de 24 de xullo de 1951 e modifi-
cado por Orde de 11 de maio de 1998) é, ademais da xestion e explotacion da Zona Fran -
ca, a contribucion 6 desenvolvemento e dinamizacion econdémica e social da sua area de
influencia.

Dun tempo a este parte, un dos sectores produtivos mais importante da Cidade de Vigo (e
mais da sua area de influencia), como é o da automocion, vefien expofiendo s represen-
tantes do Concello a necesidade de dispor de solo debidamente urbanizado de cara 6
mantemento e, como non, & consolidacion do sector. Na préactica, as suas inquedanzas ma-
niféstanse polo empuxe da producién noutras zonas do mundo, o cal pode provocar a per-
da da competitividade da automocién viguesa, tan importante na economia local.

Para que este sector poida competir en situacion de igualdade, necesita, entre outras cou-
sas, dispor de instalacions apropiadas (en cantidade e calidade) para o desenvolvemento
do seu proceso produtivo, algo que xa se preveu no seu momento no vixente Plan Xeral de
Vigo coa inclusién, dentro dos sectores de solo urbanizable, do Sector S-33-1.

Este Sector, de 239.926 m?, conta, a grandes trazos, coa seguinte regulacion:

a. lIniciativa da formulacién do planeamento: publica
b. Superficie edificable de 179.945 m3c, na que se prevén tres tipos de usos:

= |ndustrial, cun minimo do 60% e un maximo do 90% da edificabilidade total.
= Terciario xeral, cun maximo do 40% da edificabilidade total.
= Terciario Hoteleiro, cun maximo do 20% da edificabilidade total do sector.

c. Reservas de solo para dotacions

= Zonas Verdes: 23.993 m?
» Equipamento: 4.799 m?
= Aparcadoiros Publicos: 450 prazas

d. Reservas de solo para sistemas xerais

= Sistema Xeral (Rolda de Vigo): 53.349 m2.

e. Imputaciéns de conexions, ampliacions ou reforzos dos sistemas xerais: 0S expostos na

ficha do sector.

No territorio municipal, o sector sitiase colindante co actual Poligono Industrial de Balaidos.
Tanto é asi, que a ficha do S-33-I identificase como “Ampliacion do Poligono Industrial de
Balaidos”, de titularidade do Consorcio da Zona Franca de Vigo.

Asi pois, ambalas ddas partes, conscientes da importancia de dita actuacion no artellamen-
to do sistema produtivo da area urbana de Vigo, da complexidade que leva aparellada a
sUa xestion, e da magnitude dos recursos previstos para a sta consecucion, asi como da
necesidade e urxencia para o desenvolvemento de sectores estratéxicos da economia de
Vigo e a sua area, consideran que resulta necesaria a sua implicacion no desenvolvemento
do Sector S-33-1 previsto no PXOM de Vigo.

En virtude de todo o anteriormente exposto, as partes intervintes acordan formalizar o pre-
sente documento, o cal hase de levar a efecto con suxeicion as seguintes

ESTIPULACIONS

PRIMEIRA.- Obxecto

O obxecto do presente Convenio é o establecemento das bases sobre as que asentar a colabo-
racién das duas institucions asinantes para o desenvolvemento urbanistico da area delimitada
no PXOM de Vigo, aprobado por Ordes da Conselleria de Politica Territorial, Obras Publicas e
Transportes do 16 de maio de 2008 e 13 de xullo de 2009, identificada como S-33-I.

SEGUNDA.- Ambito e criterios bésicos de desenvolvemento

O ambito da actuacién obxecto do presente convenio desenvolverase na superficie delimitada
que se contén no plano que se adxunta como Anexo n.° |, a cal esta cualificada polo Plan Xeral
de Vigo como solo urbanizable, con uso global caracteristico industrial.

A ficha de caracteristicas desta actuacion, que figura no PXOM, e que se adxunta como Anexo
n.° Il, recolle todos os parametros cuantitativos e cualitativos a ter en conta para a sta ordena-
cion, xestion e execucion.

A marxe do anterior, as partes acordan que o sector S-33-I se desenvolveré por poligonos, e asi
se fara constar no Plan Parcial que se redacte 6 efecto.

Dentro desta actuacion, o Consorcio asumird o desenvolvemento do poligono ou poligonos con-
sistentes na ampliacion do Poligono Industrial de Balaidos. Estes incluiran unicamente usos in-
dustriais, sendo de conta do Concello de Vigo o desenvolvemento do resto de poligonos que se
contemplasen no Plan Parcial ata a conclusion da execucién das previsidons que neste se fagan
constar.

TERCEIRA.- Aproveitamento
Para garantir a viabilidade desta actuacion, o Plan Parcial asignara, para o poligono ou poligo-
nos que acollan o uso industrial, a maior edificabilidade que sexa posible.

A asignacion do aproveitamento fixado no paréagrafo anterior da presente estipulacion, ten como
obxecto a obtencidn dos retornos econémicos que, en principio, permitan facer fronte a todos os
custos que, acorde coa lexislacién vixente e cos acordos que se adopten no presente Convenio,
lle correspondan 6 Consorcio da Zona Franca de Vigo no desenvolvemento do poligono ou poli-
gonos do Plan Parcial que acollan o uso industrial.

De conformidade co previsto no art. 108.4 da Lei 9/2002, de 30 de decembro, de ordenacion ur-
banistica e proteccion do medio rural de Galicia, atribuirase é Consorcio da Zona Franca de Vigo
a totalidade do aproveitamento urbanistico que corresponda 6 poligono ou poligonos que acollan
0 uso industrial, como Administracion publica promotora das mesmas con destino exclusivo a
creacion de solo para 0 mantemento e consolidacion da industria da automocion viguesa no Po-
ligono de Balaidos.

Pola sta banda, o Plan Parcial recollera, do mesmo xeito, a edificabilidade suficiente para o poli-
gono ou poligonos en que se acollan o resto de usos (terciario xeral e/ou terciario hoteleiro) de
forma que o Concello de Vigo tefia garantido o retorno do investimento que sexa necesario aco -
meter para o seu desenvolvemento.

CUARTA.- Sistema de Actuacion

O sistema de actuacién para o ambito delimitado sera o de expropiacién. O Concello compromé-
tese a tramitar dita expropiacion polo sistema de taxacion conxunta, sendo o Consorcio o benefi-
ciario da expropiacion dos bens e dereitos incluidos no poligono ou poligonos do Plan Parcial
que acollan o uso industrial.

Deste xeito, o Concello expropiara e o Consorcio adquirira como beneficiario os terreos nos que
se acollan os usos industriais do Plan Parcial, e os demais necesarios para a execucion das
obras e para asegurar a posta en valor e rendemento das mesmas.

En relacion cos bens e dereitos incluidos no poligono ou poligonos do Plan Parcial nos que se
acolla o uso industrial, o Consorcio intentara chegar a unha avenencia cos propietarios e titula-
res dos bens e dereitos afectados, conforme as disposicions da Lei de Expropiacion Forzosa. De
non chegarse a un acordo, en todo ou en parte, o Concello expropiara os terreos en beneficio do
Consorcio.

O Consorcio redactara e presentara 6 Concello o correspondente proxecto de expropiacion dos
bens e dereitos incluidos no poligono ou poligonos do Plan Parcial que acollan o uso industrial.
No caso de que existan discrepancias sobre o contido do proxecto expropiatorio, o Concello sol-
ventara as mesmas co Consorcio antes do comezo da sua tramitacion.

O Consorcio prestaralle & Corporacion Municipal a colaboracién necesaria tanto na tramitacion
do expediente como na execucion da expropiacion e, na sta condicion de beneficiario, pagara
directamente tanto os xustiprezos como as indemnizacions e demais gastos derivados dos expe-
dientes de expropiacion (sempre en relacion, exclusivamente, cos bens e dereitos incluidos no
poligono ou poligonos do Plan Parcial que acollan o uso industrial).

QUINTA.- Tramitacién

Acorde co disposto na Lei 9/2002, de 30 de decembro, de ordenacion urbanistica e proteccion
do medio rural de Galicia, os terreos obxecto deste Convenio incorporaranse 6 proceso de des-
envolvemento urbanistico mediante a aprobacién do correspondente Plan Parcial, segundo o
previsto no citado texto legal.

A tal efecto, o Concello redactaré o Plan Parcial, e comprométese a outorgar audiencia de forma
expresa 0 Consorcio en cada unha das fases da tramitacion do procedemento até a sua aproba-
cion definitiva.

O Concello de Vigo a través de seu Organismo Auténomo Xerencia Municipal de Urbanismo,
contratara a redaccion do planeamento correspondente ao Plan Parcial, cun custe estimado de
182.943,58( sen IVE) e 221.361,75 €, incluido.

O Consorcio da Zona Francia de Vigo financiara inicialmente o 75 % do costo do contrato e o
Concello a través do seu Organismo, a Xerencia de Urbanismo, o 25%, estimacién inicial que se
refire a superficie bruta dunha posible ubicacion dos usos (industrial e terciario).

Unha vez aprobado definitivamente o documento e tendo en consideracion o peso especifico
que cada un dos usos tefia no Plan Parcial, farase a imputacion definitiva do custe do contrato
entre as partes asinantes do convenio en funcion do reparto das edificabilidades ponderadas
asignadas a cada uso.

Unha vez cofiecido a asignacion dos usos, o Concello e o Consorcio da Zona Franca de Vigo, se
comprometen a facer a liquidacion dos compromisos, entregando ou recibindo as contias que
adeudan ou no seu caso, as que aportaron en exceso ao contrato, nos tres meses seguintes a
aprobacion definitiva do Plan Parcial.

No que respecta 6s modulos minimos de reserva para dotacions, zonas verdes e aparcadoiros
publicos das actuacions que desenvolvan solos industriais, estarase 6 disposto na lexislacion
vixente no momento da tramitacion do Plan Parcial, cumprindo en todo caso os minimos e a pre-
vision tocante & disposicion dos mesmos sinalados na ficha de xestion do S-33-1 incluida no
PXOM. Non obstante, en canto sexa posible, intentarase que estas reservas se fixen de forma

proporcional a edificabilidade asignada en cada un dos poligonos delimitados para o desenvol-
vemento do Plan Parcial (previa ponderacion consensuada polas partes en funcién dos usos).

SEXTA.- Execucion
A execucion do poligono ou poligonos farase por etapas, de conformidade c6 establecido no
Plan de Etapas que se recolla no Plan Parcial.

O Consorcio executara pola sua conta as obras de urbanizacion previstas no poligono ou poligo-
nos do Plan Parcial que acollan a edificabilidade de uso industrial.

A contratacion e pago da redaccién dos proxectos e da execucion das obras do poligono ou poli-
gonos de uso industrial realizarase directamente polo Consorcio, con suxeicion as normas que
rexen a sta actuacion.

SETIMA.- Imputacions de conexiéons, ampliacions e reforzos

As partes asumiran de xeito proporcional & edificabilidade asignada a cada unha delas, previa
ponderacion en funcion dos usos, tanto dos custes derivados da reserva de solo sinalada no
apartado 6A da ficha do sector, como as imputaciéns, conexions ou reforzos recollidos no apar-
tado 6B da mesma ficha, asi como calquera outra carga que estivese asociada 6 desenvolve-
mento do sector (como o financiamento dos sistemas xerais primarios, etc.).

No caso de que o Concello obtivese algun tipo de subvencion destinada 6 financiamento das co-
nexions, ampliacions e reforzos dos sistemas xerais recollidos na Ficha desta actuacion, estas
aplicaranse, en primeiro termo, a reducir & porcentaxe das cargas correspondente a administra-
cién municipal e o sobrante, de habelo, a reducir as cargas imputadas 6 Consorcio pola execu-
cién do poligono ou poligonos que acollan o uso industrial. De ser o Consorcio o que obtivese as
subvenciéns, procederase nos mesmos termos, sendo neste caso o Consorcio o que aplicase a
subvenciéns concedidas a reducir a sta porcentaxe das cargas que lle correspondesen, desti-
nandose o sobrante, de existir, a diminuir a achega municipal.

OITAVA.- Recepcion de Obras

A recepcion polo Concello das obras de urbanizacién do poligono ou poligonos do Plan Parcial
que acollan o uso industrial, que seran desenvolvidas polo Consorcio, rexerase polo disposto na
normativa vixente no momento de finalizacién das mesmas.

NOVENA.- Posta no mercado das parcelas de resultado

O Concello comprométese a apoiar a posta no mercado de parcelas polo Consorcio e, en espe-
cial, e unha vez rematadas as obras de urbanizacion, asesorara sobre a obtencién das licenzas
necesarias 0s usuarios das parcelas. Os tributos polas ditas licenzas seran de conta dos obriga-
dos fiscais, consonte o disposto nas ordenanzas municipais.

DECIMA.- Aportaciéns ao investimento.

Aos efectos de cooperar no investimento anticipado pola urbanizacion dos sistemas xerais afec-
tos ao Plan Parcial e aos gastos de xestion que ten que facer o CZFV neste proceso, o Concello
de Vigo dotara un crédito no programa de gasto 1510, na partida 4239000, no periodo 2016-
2019 como transferencia corrente por unha contia de 40.000 euros/ano, sendo a sua finalidade a
cooperacion nos custes de xestion do proceso e pola anticipacion do investimento nos sistemas
xerais.

Se por causas imprevistas estas cantidades non poidesen ser dotadas ou, estando dotadas, non
puidesen ser transferidas, o importe correspondende aos 40.000 euros/ano (dos periodo 2016-
2019) sinalado no paragrafo anterior, podera ser compensado polo Consorcio contra calquera
debeda que o Consorico tivese con Concello.

No suposto de que o Consorcio, na execucion das obras de urbanizacion contempladas na Esti-
pulacion Sexta, tivese que sobredimensionar (e por tanto executar) as redes de servizos ou cal-
quera outro elemento comun da urbanizacion para dar servizo o/os poligonos de uso non indus-
trial, os gastos derivados de ditos obras serian asumidos polo Concello

Neste suposto, o Concello contara cun prazo dun mes para presentar posibles desconformida-
des a certificacion do contratista que lle remita o Consorcio. Transcorrido dito prazo sen mostrar
desconformidade, debera realizar o pago na conta que no seu momento se indique nun prazo de
3 meses a contar dende la finalizacién do prazo anterior.

UNDECIMA.- Comisién de seguimento

Para concretar, axilizar, controlar e garantir a plena e satisfactoria execucion deste Convenio,
constituese unha Comision de Seguimento Paritaria integrada por dous representantes de cada
unha das Administracions asinantes; dita Comision reunirase cando menos duas veces 6 ano ou
cando algunha das Administracions asi o solicitase. A Comision informara és érganos asinantes
das incidencias que podan xurdir na vixencia do Convenio. A adopcion de acordos ou as instru-
cions que podan ditarse acadaranse por unanimidade e seran vinculantes para as partes, en
canto se trate de materias legalmente transixibles. A composicion da Comision sera a seguinte:

Por parte do Concello de Vigo: Concelleira Delegada da Area de Urbanismo, Cascos Historicos,
Grandes Proxectos, Patrimonio, Economia e Facenda, ou persoa na que delegue, que ostentara
a Presidencia; un/unha técnico/a da Xerencia Municipal de Urbanismo (da rama que correspon-
da segundo os asuntos a tratar) designado pola Concelleira Delegada. Por parte do Consorcio
da Zona Franca de Vigo: Delegada Especial do Estado na Zona Franca; Directora de Xestion de
Solo. Secretaria: Secretario Xeral do Pleno do Concello de Vigo, que actuara con voz pero sen
voto e deixara constancia en Acta dos acordos adoptados.

DUODECIMA.- Duracién do convenio

O presente Convenio entrard en vigor, a todos os efectos, desde o dia da sta formalizacion e es-
tara vixente até que se cumpra o seu cometido, en particular, até que se dea aprobacion definiti-
va 0 plan parcial do sector, e se adquiran por expropiacion forzosa os terreos necesarios para a
execucion das obras de urbanizacion cuxa execucion corresponda 6 CZFV, que actuara como
beneficiario da expropiaciéon. Como limite temporal, o Convenio tera unha duracién de catro
anos, prorrogables tacitamente de forma anual, salvo denuncia expresa por calquera das partes
formalizada cunha antelacion minima de 3 meses anteriores a suda finalizacion ou cada unha das
suas prorrogas.

DECIMO TERCEIRA.- Ratificacion

O texto definitivo do presente Convenio, tras 0s tramites previstos no artigo 237 da Lei 9/2002,
de ordenacioén urbanistica e proteccién do medio rural de Galicia, ratificarase polos 6rganos
competentes das Administracions Publicas asinantes, que procederan a sua formalizacion no
prazo dos quince dias seguintes.

DECIMO CUARTA.- Resolucién

O presente Convenio, e con el as suas obrigas e dereitos, quedaran sen efecto no caso de que o
mesmo, de forma directa ou indirecta, fose declarado non axeitado a dereito por unha resolucion
xudicial firme.

A paralizacién polo Concello sen xusta causa dos documentos de tramitacion necesarios para a
execucion da actuacion regulada no presente Convenio (Plan Parcial, expediente de expropia-
cién, proxecto de urbanizacién e, no seu caso, o0 proxecto de reparcelacion), asi como a aproba-
cion inicial ou definitiva do Plan Parcial sen outorgar audiencia expresa 6 Consorcio da Zona
Franca de Vigo, facultara 6 Consorcio a resolver o presente Convenio.

Dara tamén lugar a resolucion do Convenio a aprobacion dun Plan Parcial que non cumpra cos
obxectivos que motivan e fundamentan a subscricion do presente Convenio, contemplados no
apartado IV da parte expositiva, de forma que a ordenacion aprobada non permita a implanta-
cion de instalacions adecuadas e funcionais para o desenvolvemento do proceso produtivo da
industria da automocion, que, de xeito particular, deberan permitir o acceso rodado para vehicu-
los de mercadorias nos diferentes niveis.

A resolucion do presente Convenio polas causas expostas ou por calquera outra que puidese
acontecer, dara lugar &s consecuencias xuridicas que procedan en cada caso. A marxe do ante-
rior, a resolucién do Convenio pola aprobacion inicial ou definitiva do Plan Parcial sen outorgar
audiencia expresa 6 Consorcio, ou pola aprobacién definitiva dunha ordenacion inadecuada para
0 proceso produtivo da industria da automocion, podera dar lugar a esixencia da devolucién, no
prazo maximo de 3 meses, da totalidade do importe pagado polo Consorcio para a redaccién de
dito documento, pasando a asumir o Concello, en consecuencia, a totalidade do custo da redac-
cioén do Plan Parcial.

DECIMO QUINTA.- Xurisdicion

O presente convenio ten natureza xuridico-administrativa, polo que calquera discrepancia que
non poida ser solventada no seo da Comisiéon de Seguimento no tocante & sta celebracion,
cumprimento, interpretacion, efectos e extincion, someterase & orde xurisdicional contencio-
so-administrativa.

E, en proba de conformidade, asinan o presente Convenio, por triplicado exemplar, no lugar e
data sinalados no encabezamento

O ALCALDE-PRESIDENTE A DELEGADA ESPECIAL DO ESTADO
DO CONCELLO DE VIGO NO CONSORCIO DA ZONA FRANCA DE VIGO
Abel Caballero Alvarez Teresa Pedrosa Silva

E sen ter mais asuntos que tratar, o Sr. presidente rematou a sesion as nove horas e
vinte minutos. Como secretaria dou fé.

me.
O ALCALDE A CONCELLEIRA-SECRETARIA
DA XUNTA DE GOBERNO LOCAL,

Abel Caballero Alvarez. M2 Jesus Lago Rey.

